Cambio climatico: evidencia cientifica e resposta internacional

ue 0 noso planeta estd a expe-
rimentar un dréstico cambio
ambiental ao longo das dltimas
décadas é unha evidencia.
Procesos como o progresivo
incremento das concentra-
cions de gases de efecto invernadero, o
quentamento global, o incremento do
nivel do mar, a desertizacién ou a perda de
biodiversidade non son novas na historia
da terra. Porén, € a velocidade 4 que estes
cambios estin acontecendo o que sup6n un
feito sen precedentes, causado principal-
mente polo crecemento descontrolado
dunha tnica especie: Homo sapiens. Desde
unha perspectiva ecoloxica, o mantemento
desta extraordinariamente elevada taxa de
crecemento poboacional da nosa especie
implica necesariamente a perturbacion
dos fluxos de enerxia entre os diferentes
compartimentos da biosfera e mesmo é
responsable do establecemento de novas
vias de transmision desta enerxia.
£ evidente que nos Gltimos tempos o grao
de interese, e mesmo preocupacion, que
as sociedades humanas vefien amosando
polo fenémeno do cambio climdtico ten
aumentado de xeito significativo. Esta nova
sensibilidade social xustificase en grande
medida nas conclusions derivadas do 4.°
informe do Panel Intergubernamental para
0 Cambio Climdtico (IPCC) das Nacions
Unidas (IPCC, 2007).

Cambio climdtico: un problema global

causado pola especie humana

No seu recente informe, o IPCC indica que
atendendo ao andlise das series de observa-
cions instrumentais dispofiibles, a tempe-
ratura media do planeta incrementouse en
0,74°C a0 longo do pasado século. Porén,
o proceso de quecemento da atmosfera
intensificouse progresivamente nas ultimas
décadas. Asi, na segunda metade do século
XX a temperatura media aumentou 1,28°C
por década e nos ultimos 25 anos dese
século, esta taxa aumentou ata os 1,77°C
por década. Consistente con esta tendencia,
11 dos 12 anos mais calidos rexistrados
dende 1856 aconteceron nos ultimos doce
anos. O incremento de temperatura non

foi homoxéneo sen6n que se detectan im-

portantes diferenzas rexionais. Asi, mentres
as zonas interiores de Asia e a parte norte
de América do Norte experimentaron os
incrementos mais intensos, en certas areas
como a zona mais setentrional do Atlintico
Norte a temperatura diminufu. O mesmo
informe expon que no mesmo periodo de
tempo, o nivel medio do mar experimentou
un amento anual entre 1 e 2 mm. Asemade,
a supetficie cuberta por xeo no hemisferio
norte descendeu notablemente, especial-
mente a partir da década dos oitenta.

0 IPCC asevera que a causa do quentamento
global estd, na sia meirande parte e con un
grao de confianza moi alto, no uso masivo
de combustibles fosiles dende a Revolucion
Industrial, carbon e petrdleo, e a conse-
guinte liberacion 4 atmosfera de inxentes
cantidades de GEI (Gases de efecto inver-
nadero), responsables en dltima instancia
da retencion de parte da radiacion solar de
onda reflectida pola superficie terrestre, e
orixe do incremento rexistrado na tempera-
tura da atmosfera. Como consecuencia dos
cambios inherentes 4 sociedade industrial, a
concentracion de CO, na atmosfera (o GEI
mais importante) pasou dende 280 ppm na
época preindustrial ata os 387 ppm que se
miden na actualidade, o valor mais elevado
detectado deste gas na atmosfera terrestre
polo menos nos dltimos 650000 anos.

As emisions de GEI por efecto das activida-
des humanas aumentaron nun 70% dende
1970 ata 2004, ano no que se liberaron 4
atmosfera 49 GtCO,-eq, maioritariamente
(56,6%) en forma de CO, procedente da
combustion de combustibles de orixe fosil
e, en menor medida, derivado de cambios
no uso da terra. Estas emisions, constitien
a base do subministro enerxético, de moitos
procesos industriais, do transporte e, en
xeral, alimenta a mecdnica que sostén as
economias industriais e, en definitiva, a
nosa propia sociedade.

Todos os escenarios de emisions de GEI
contemplados no informe IPCC, coinciden
en que ditas emisions seguirin aumentando
nas proximas décadas, si ben con diferente
intensidade en funcion das caracteristicas
do propio escenario. Asi, as proxeccions
indican aumentos nas emisions mundiais
de GEI de entre 0 25 e 0 90% entre 2000

€ 2030, asumindo que ata esa data os
combustibles fosiles contintien co seu papel
preponderante entre o conxunto de fontes
de enerxia. Este aumento de emisions se
traduciria en incrementos asociados de
temperatura no orde de 0,2°C por década
para unha ampla gama de escenarios de
emisions. E de destacar que mesmo no caso
de non se ver incrementados os niveis de
emisions de GEI co respecto a0s valores

do ano 2000, a temperatura proseguiria
aumentando durante os seguintes 30 anos a
unha taxa de 0,1°C por década.

As evidencias cientificas que se veiien
acumulando ao longo dos ultimos anos
permiten aumentar o nivel de confianza das
proxeccions e chaman con insistencia a unha
accion rdpida e decidida cara a mitigacién do
fendmeno do cambio climatico, en concreto,
cara a reducion dos niveis de emision de
GEL A natureza global do fendmeno obriga
a stia abordaxe dende unha perspectiva
tamén global. Neste contexto son probable-

mente as soluciéns supranacionais as que

deban liderar os procesos encaminados 4

consecucion deste complexo obxectivo.

Un proceso de toma de conciencia

internacional: o protocolo de Kioto

Dentro do xa longo proceso de implanta-
cion de medidas de loita contra o cambio
climatico, o ano 2004 débese considerar

un ano historico en Europa. Nese ano sen-
tdronse as bases para a posta en marcha da
Directiva (2003/87/CE) relativa ao comercio
de emisions de gases de efecto invernadoi-
ro. Esta Directiva, sustentada nos acordos
acadados no Protocolo de Kioto, establece a
asignacion dunha cota anual de emisions de
gases de efecto invernadoiro as instalacions
industriais xeradoras destes gases.

A nivel institucional e escala internacional, o
interese pola problemitica do cambio clima-
tico non é un fenémeno recente. Hai mais
de trinta anos, a finais da década dos 60,
creouse o Programa Mundial de Investiga-
cion Atmosférica, si ben foi en 1972 cando a

0 futuro e as crises ambientais

Ambiente Humano suxeriu 4 Organizacion
Meteoroldxica Mundial, en colaboracion co
Consello Internacional de Ciencia, que em-
prendese as tarefas de investigacion para o
coflecemento e a mitigacion dos seus efectos.
09 de maio de 1992, ddse un salto notable
na accion internacional fronte a esta
problemdtica global coa constitucién en
Nova York da Convencion Marco sobre
Cambio Climitico (CMCC). Inmediatamente
despois, en xuo de 1992, durante o Cumio
da Terra celebrado en Rio de Xaneiro, a
Convencion € asinada por 155 paises, co
obxectivo ultimo de “acada-la estabilizacion
das concentracions de gases de efecto inver-
nadoiro na atmosfera a un nivel que impida
interferencias antropoxénicas perigosas

no sistema climdtico. Este nivel deberia
lograrse nun prazo suficiente para permitir
que os ecosistemas se adapten naturalmente
ao cambio climdtico, asegurar que a produ-
cién de alimentos non se vexa ameazada e
permitir que o desenvolvemento econémico
prosiga de xeito sostible”.

Para acadar este obxectivo establecéronse
unha serie de principios entre os que cabe
sublifar a proteccion do sistema climatico
en beneficio das xeracions presentes e
futuras, o principio precautorio, polo cal a
falla de total certeza cientifica non deberia
xustificar para pospofe-las medidas de
mitigacion e o dereito ao desenvolvemento
sostible de tddolos pobos. Asi mesmo,
definironse compromisos xerais, que
inclden a elaboracion e publicacion perid-
dica de inventarios nacionais de emisions
antropoxénicas, a elaboracion e aplicacion
de programas nacionais de medidas para a
mitigacion do cambio climdtico e a comu-
nicacién 4 Conferencia das Partes da infor-
macion relativa 4 aplicacion da Convencion.
A responsabilidade fundamental do réxime
acordado recae principalmente sobre os
paises desenvolvidos, sendo mdis limitadas
as obrigas dos paises en desenvolvemento.
A CMCC establece compromisos e obxec-
tivos de reducion, pero non constitiie un
instrumento legal vinculante para os paises
que a componen, polo que en decembro
de 1997, adoptouse un instrumento legal
que limitaba as emisions de gases de efecto

invernadoiro para os principais paises de-

senvolvidos e con economias en transicion,
que se cofiece como Protocolo de Kioto.

O Protocolo representou un importante paso
cara adiante na loita contra o quecemento do
planeta, xa que contén obxectivos obrigato-
rios e cuantificados de limitacion e reducion
de gases de efecto invernadoiro. O cumpri-
mento destes obxectivos implican a creacion
dun sistema de seguimento dos compromi-
sos adquiridos para o cal, o Protocolo, define
as metodoloxias para a estimacion das emi-
sions e a redaccion dos informes, asi como
as normas de revision de ditos informes por
parte de equipos internacionais de expertos
independentes. O 29 de abril de 1998, a
Comunidade Europea asinou o Protocolo

¢ 0 31 de maio de 2002 os seus Estados
Membros o ratificaron. Os paises da Union
Europea decidiron cumprir conxuntamente
o0s seus compromisos de limitacion dentro
do Protocolo de Kioto, comprometéndose a
reducir no seu conxunto as suas emisions de
gases de efecto invernadoiro nun 8% entre
o0s anos 2008 e 2012, respecto ao ano base,
1991. Porén, un nimero considerable de
paises industrializados, incluidos os Estados

Unidos, ainda hoxe non o ratificaron.

0 compromiso futuro da Unién

Europea: paquete de medidas

sobre cambio climdtico e enerxia

Nos ultimos anos, e ante o escepticismo
amosado polos EEUU, a Unién Europea
tomou o liderado na loita contra o cambio
climtico. A UE considera urxente a redu-
cion rapida e dréstica de emisions de GEI

e identifica como prioritaria a necesidade
de basear o seu desenvolvemento en fontes
enerxéticas mais seguras, € dicir, con menor
dependencia do petréleo e o gas.

Para acadar estes fins, a UE elaborou un
amplo paquete de medidas sobre cambio
climitico e enerxia, que persigue obxectivos
certamente ambiciosos. Este paquete foi
aprobado en decembro de 2008 e entrard
en vigor antes de finais de 2011. En sintese,
os aspectos principais do comunmente
denominado paquete 20/20/20, se resumen
nos seguintes aspectos:

* As centrais eléctricas e as industrias de-
beran reducir as suas emisions de GEI nun

21% co respecto a 2005.

* En naqueles sectores non incluidos no
comercio de dereitos de emision, como 0s
transportes, a agricultura, o tratamento de
residuos ou o sector residencial, as emisions
deberin diminuir o 10% co respecto a 2005.
* En 2020, 0 20% da enerxia producida na
UE serd renovable.

* Polo menos, 0 10% do combustible em-
pregado en transporte deberd ser renovable.
* A UE impulsard o uso seguro de tecnolo-
xias de captura e almacenamento xeol6xico
de carbono.

A UE considera que a aprobacion do paque-
te, denominado 20/20/20, sup6n, non s6 un
exemplo para o resto dos paises do mundo,
reforzando asi o liderado europeo, senén
que estima que a sda aplicacion efectiva
representard un aforro de 50.000 milléns de
euros anuais ata 2020 como consecuencia
da reducion das importacions de combus-
tibles fosiles, e a creacion dun millén de
postos de traballo no sector europeo das

enerxias renovables.

Conferencia da ONU sohre cambio

climdtico de Copenhagen:

unha esperanza necesaria de

accion conxunta e decidida

Na segunda semana do mes de decembro
do 2009, celebrarase na capital danesa un
cumio probablemente transcendental para
o futuro da humanidade. O obxectivo do
mesmo non ¢ outro que acadar un acordo
global e ambicioso de todos os paises do
planeta que substitia ao vixente Protocolo
de Kioto. Ao longo dos ultimos anos, e

moi especialmente nos ultimos meses, 0s
negociadores estanse a enfrontar a asuntos
de extraordinaria complexidade técnica e
diplomitica que xustifica a aparente lenti-
tude do propio proceso. Non se trata dun
simple acordo internacional de reducion
dun axente contaminante determinado. Pola
contra, a decision de reducir de xeito drasti-
co as emisions de GEI por parte de calquera
administracién require inxentes investimen-
tos para procurar cambios significativos nas
estruturas enerxéticas e industriais do pais
e, en definitiva, sup6n un compromiso de
transformacién do propio sistema econ6mi-
co. Resulta evidente que, nunha economia

global como a vixente na actualidade, non

¢ esperable que ningunha administracién
aborde a consecucion destes obxectivos de
forma individual. E precisamente esa necesi-
dade de accion conxunta, sen disidencias, o
que dificulta alcanzar un resultado final do
cumio ambientalmente satisfactorio e eco-
nomicamente viable. A situacién complicase
ainda mais con motivo da actual crise econd-
mica, de dimension tamén global. Non
resulta doado para os diferentes gobernos
tomar decisions de elevado custe econdmico
para abordar problemas que frecuentemente
se perciben como afastados polos cidadans,
cando os problemas mais proximos, como o
desemprego, azoutan con forza as nosas so-
ciedades. Ainda reconecendo as dificultades,
non deberiamos permitirnos desaproveitar
0 Cumio de Copenhagen para consensuar
un marco de referencia entre os paises mais
influentes e decisivos que permita alcanzar
nun curto espazo de tempo un acordo final
satisfactorio que de forma efectiva aborde

a solucién ao problema do quecemento
global e as stias consecuencias.

As politicas de mitigacion do cambio
climdtico, parten coa limitacién inherente 4
propia magnitude e escala do fenémeno. Os
esforzos locais neste eido, frecuentemente
semellan irrelevantes no contexto global no
que se inxeren. Porén, unicamente a través
da sinerxia das acciones individuais das enti-
dades supranacionais, das nacionais, das re-
xionais, das locais e dos propios individuos,
poderase tratar de reverter cunha minima
esperanza de éxito a preocupante tendencia
que o fenémeno do cambio climdtico estd

a experimentar nas ultimas décadas. Neste
inicio do século XXI, é necesario esixir de
todos os niveis de goberno e dos mesmos
cidaddns unha adhesion nitida ao compro-
miso ético global que sup6n a loita contra

0 cambio climatico, sen dtbida, o maior
problema ambiental co que se enfronta o
planeta, e unha das ameazas mais relevantes

para a supervivencia da humanidade.

